
ҚАЗАҚ ДАЛАСЫНДА МӨРЛЕРДІҢ ПАЙДА БОЛУЫ

Қазақ хандығы алғаш өзі жеке шаңырақ көтерген 1456-1457 
жылдардан бастап қазақтың ру, тайпаларын тұратын жерлеріне қарай 
үш ордаға бөліп басқару жүйесін қүра бастайды. Міне, осы кезеңдерден 
басталып, қазақ мемлекетінің өзіндік шекарасы, үш орданың қысқы 
қонысы, жаз жайлауы хан, сүлтандар мен билердің шешімдері арқылы 
белгіленіп келе-келе ол қоныстар түрақты болып қалған-ды.

ХҮІ-ХУІІ ғасырлардағы түрлі дау-жанжалдардың қорытындылары 
ауызша билікпен, билердің мөрлік таңбаларын басуымен расталып, 
бекітілетін. Ресеймен қатынас орнату жылдарында XVIII ғасырдың басында- 
ақ бірді-екілі қүжаттарда хандардың мөр басып, куэландырған қүжаттары 
бар. 1718 жылдың 8 сәуірінде Қайып хан мен Софының (Әзиздің) Ресей 
патшасына жолдаған қатынас қағазында өздерінің сөздеріне сенуді айтып, 
мөрін басқан.

Жалпы қазақ тарихшылары мен этнограф ғалымдары қазақ мөрі 
хақында зерттеу жүргізбеді десе болғандай. Дегенмен, қазақтың хан, сүлтан 
билері мен батырларының мөрлері, жалпы мөр туралы аз-кем зерттеп, өз 
пікірін жазған орыс ғалымы, зерттеуші М.П.Вяткин “Сырым батыр” атты 
еңбегінде (21 бетте) былайша ой қозғаған:

. .Шығыстан шыққан документтердің (қүжаттардың) түп 
нүсқаларында қойылған қолдардың саны көп болады. Старшиналар (билер) 
мен сүлтандардың аттарын документті кім жазған болса, сол адам қойып 
отырған, яғни әдетте, молда жазып отырған. Бірақ бүл қойылған қолдар 
тиісті адам атының қарсысына таңба немесе мөр басылып анықталған”.

Мемлекеттік мүрағаттардағы көп қүжаттардың арасынан жэне де сирек 
кездесетін кітаптардағы XVIII ғасырдың ортасынан бергі мерзімдегі орыс- 
қазақ (басқа көршілес елдермен) қатынас қағаздарынан түрлі сипаттағы 
мөрлерді көреміз. Негізінен алғашқы мөр Әз-Тэуке ханнан басталса керек.

Патшалық губернаторлар аймақ пен өңірлердегі хан, сүлтандар жэне 
билер мен батырларға мөр жасатып алуға жазбаша рүқсат бермесе де, ауызша 
келісіп отырған сияқты. Өйткені хан мен сүлтан, қожалардың мөрлері 
басқаша да қара қазақтан шыққан билер мен батырлардың мөрлерінің көлемі 
де өзгеше. Осы мөрлердің түп нүсқасымен көшірмелерін көру арқылы 
зерделей қарасақ, патша экімшілігі мөрлердің қандай болып жасалуына мэн 
беріп отырған деген қорытындыға итермелейді. Бүл сөзіміздің жалаң долбар 
болмау үшін атақты ғалым М.П.Вяткиннің мөр туралы жазбасын тарқатып 
көрелік.



. .Мөрдің бедері қағазға қара бояумен түсіріліп отырған, жазу мөрдің 
табанына ойып салынған болғандықтан, оның басқанда түскен бедері тіпті 
айқын болмай көмескі болып түсіп отырған. Әсіресе, диаграфиялық 
белгілерін айыру қиын. Мөрлердің үлгісі миндаль сияқты сопақ, дөңгелек, 
шаршы жэне сегіз қырлы келеді. Миндаль сияқты мөрлерді қашан да болса 
сүлтандар мен қожалар үстаған, тек ерекше жағдай ретінде ғана бүл мөрлерге 
бидің ғана немесе мырзаның аты ғана жазылған. Мөрлерді басуда белгілі 
тэртіп қолданылған. Ең алдымен миндаль сияқты мөрлер, одан кейін сопақ 
оның артынан дөңгелек жэне көп қырлы мөрлер басылып отырған. Мөрдің 
табанындағы жазулар біркелкі мөр иесінің аты, оның тегі, (әкесінің аты) 
дәрежесі (хан, сүлтан, би т.т.) хиджра жылы көрсетілген мөр сирек кездеседі. 
Бүл түрлес мөрлерден қожалардың, қазылардың жэне молдалардың элгінің 
үстіне қосымша жазу бар. Старшинаның (билердің) қандай рудан екендігі 
мөрде көрсетілмейді: ерекше бір сирек кездескен мөр ретінде Байсақал деген 
старшинаның мөрін атап өтуге болады, оның мөрінде (арабша) Байсақал 
Тілекеүлы, Жаппас деген жазу бар. Мөрлерде ешқандай сурет жоқ. Бүл 
жөнінде маған кездескен бір ғана мөр Қайыпүлы Шерғазы сүлтан мөрі, 
мүның мөрінде қалып жазу үстіне тэж үстап түрған екі арыстанның суреті 
бар”. Ғалым осы зерттеуінде Шерғазы сүлтанның Ресейде болып, солардан 
үйреніп, еліктеген болар деп те ой тастаған.

Көрнекті зерттеушінің жазғанындай сол кезеңдерден сақталынған 
мөрлердің көбі хан, сүлтандардікі миндаль, сопақша болса, қожа мен 
ишандардың мөрлері де соларға үқсас. Ал қара қазақтан шыққан билер мен 
батырлардың мөрлері дөңгелек, қырлы болып келеді. Менің назарыма іліккен 
мөрлерде Әбілхайыр хан, Қайып хан, Шөмекей тайпасының бас биі болған 
Кетебай Жолайүлының мөрі хиджра жылымен жазылған. Осы әулеттен 
Өтетілеу, Пірэлі билердің (1794, 1830, 1860 жылдарда жасалған) мөрлері 
сақталынған. Сонымен қатар есімі үш жүзге тараған Ресей өкіметіне 
“ғазауат” соғысын бастаған Керей Марал ишан Қүрманүлының мөрі де бар. 
Ырғыз өңірін билеген, 1834 жылы Бүхараға сапар шеккен орыс офицерлері 
П.П.Демезон, И.В.Виткевичке жолбасшысы болған Алмат Тобабергеновтың 
1875 жылғы, Сыр елінде (Арал өңірінде) хан болған Бекмырза Әлдеевтің 
1857 жылғы, Жақайым Жетес бидің 1874, Қаракете Бекмырза Еркінбаевтың 
(1866), 1852 жылғы батыр Тоғанас Бэйтікүлының, Сарғасқа Ерболат 
Талқанбайүлының (1866), Сарыбай Сәдірдің 1866 жылғы, Жаппас Жанғабыл 
Төлегеновтың тағы басқалардың 30-дан астам мөрлерінің көшірмесі 
жинақталынған. Орынбор, Ташкент, Қазақстан Республикасы мемлекеттік 
мүрағат қорлары қүжаттардағы мөрлердің бітім-пішімі, көлемі, орналасу 
тэртібі жоғарыда ғалым, зерттеуші М.П.Вяткин айтқандай болып тттығып 
отыр. Демек заң жүзінде заңдастырылмаса да өлке басқарушыларының 
ықпалы болғаны аңғарылады. Дегенмен мөрлердегі жазулардың көбісі аты 
мен тегі жазылса, Кетебай би мөрі хиджра жылымен белгіленсе, Жаппас 
Байсақал керуенбасының баласы Ахметтің мөрінде былайша жазылған: 
“Ахмет Байсақал баласы”. Байлығы асқан Тілеке батырдың баласы



керуенбасы Байсақалдың өз мөріне басқалардан өзгешелек етіп, өзінің руын 
жаздыруы, ел адамдары мен шенеуніктер арасында беделді болғанын 
айғақтайды. Кейбір мөрлер алтынмен апталып, кейбіреуі таза күмістен 
жасалған.

Кей-кейде бір топ билер ортақ мәселе туралы бір қорытындыға келіп, 
көбі өз таңба белгілерін қойса, оларды бекіткен кісілер, солардың атынан қол 
қойып, мөр басып растап отырған. 1785 жылы Нүралы ханды тақтан түсіру 
мақсатында Кіші жүздің 56 биі патшайымға хат жазып, Нүралыны хандықтан 
түсіруді сүрап, үсыныс жасаған. Осынау тарих хат-қатынасты Сырым батыр 
мен пір атанған Әбдіжәлел қожа бекітіп қол қойып, мөрін басқан. Мүндай 
үрдіс мөр басу XX ғасырдың 20 жылдарына дейін жалғасқан. Жеке хан, 
сүлтан, билердің мөрлерімен қатар генерал-губернатордың, облыс 
басқарушысымен уезд, болыс басқарушыларының, тіпте ауылнайлардың 
патша өкіметі жасатып берген мөрлері түрлі іс-қағаздарда, басқа да 
мәселелер туралы қатынастарда басылып отырылған. Тіпті болыс 
басқарушысымен ауыл старшиналарының мөрлері жоғалғанда газеттерге 
хабарлама беріп, күтттін жойып отырған. Ал жеке билердің мөрлерінің нақты 
есебі, кімде қанша бары есепке алынбаған сияқты.

Қазақ Совет энциклопедиясының 8-томында мөрге анықтама берілген 
(176 б.). Мөр бетінде ойып жасалған эріп жэне басқа да белгілері бар, сургуч, 
балауыз немесе қағазға басу үшін қолданылатын (куәліктерге, ақша жэне 
басқа да документтерге) арнаулы қүрал. Мөрге мемлекеттік гербтің суреті 
немесе эмблема салынады, мекеме, кэсіпорын, үйымның аты жазылады. 
СССР-де мөр жасау облыстық, өлкелік, одақтас жэне автономиялы 
республикалар милиция органдарының рүқсаты бойынша ашылған 
кәсіпорындарға жүргізіледі. Мөр жасау үшін жергілікті милиция 
органдарынан рүқсат алу шарт. Ал қазіргі тәуелсіздік жылдарында мөр 
жасау, оған рүқсат беру ісі бір жүйеге түспеген тэрізді.

Бүрынғы хан, сүлтан, билердің мөрлері ел басқару, ірі істерді шеінуге 
араласқан түлғаларды анықтап берумен қатар көп нәрсеге көз жеткізеді. 
Бабаларымыздан қалған асыл мүралардың бірі — мөр тарихына шолу жасай 
отырып, ХУІІІ-ХІХ ғасырлардағы хан, сүлтан, билер мен батырлардың 
мөрлерінің кейбір нүсқасын қалың оқырман назарына үсынбақпыз.


